
М.А Бупежанова
Тақырыбы: Мәселелік оқыту арқылы балалардың ойлау қабілеттерін дамыту.
Мәселелік оқыту – тәрбиешінің ұйымдастыруымен  ұсынылған мәселелік мазмұнмен оқыту  барысында ғылыми білімнің объективті қайшылықтарына және оларды шешу тәсілдеріне қатысатын,  субъектінің белсенді іс - әрекетінің тәсілі. 

Эврестикалық оқыту альтернативті мәселелік оқытуға жатады.


Әдістеменің ерекшелігі 

Мәселелі оқытудың негізіне, 1894 жылы Чикагода тәжірибелі мектептің негізін құрған, оқытудың негізіне оқу жоспарын емес, ойын және еңбек қызметін құрастырған  педагог, американдық психолог, философ Дж. Дьюидің (1859-1952) идеялары жатады. Осы мектепте қолданылған оқытудың әдістері, тәсілдері, жаңа үрдістері тұжырымдама түрінде теориялық тұрғыдан дәлелденбеген және қалыптастырылмаған, бірақ ХХ ғасырдың 20 – 30 жылдары кеңінен тараған. Сонымен бірге ССРО – да да қолданылған, революциялық түрде қаралды, бірақ 1932 жылы іске аспайтын әрекетпен шұғылданушылық деп  жарияланды және тыйым салынды.

Тәрбиешінің  мәселелік оқыту міндетін қоюы, оқушылар үшін мәселелік жағдай туғызу; туындаған мәселелерді жаңа білімді қорытындылау тәсілімен меңгеру барысында оларды ұғыну, қабылдау және шешу; осы тәсілдерді міндеттердің нақтылы жүйесін шешу үшін қолдануды қамтитын рәсімдердің бірізділігі ретінде проблемалық оқыту сұлбасы ұсынылды. 

Мәселелік жағдай – бұл білім, іскерлік, қатынастар мен ұсынылған талаптармен арадағы қайшылықтарды сипаттайтын танымдық міндет.


Мәселелік оқытудың мақсаты – ғылыми таным нәтижелерін, білімдер жүйесін ғана меңгеріп қоймай, сонымен бірге бұл нәтижелерге жету жолының өзін меңгеру, баланың таным дербестігін қалыптастырып, оның шығармашылық қабілеттерін дамыту.


Теория балалардың шығармашылық қызметін ынталандыру және зерттеу қызметінің барысында оған көмек көрсету қажеттігі туралы тезис жариялайды және арнайы түрде оқу материалын қалыптастыру мен баяндау арқылы жүзеге асыру тәсілі анықталады. Мәселелі қалыптастырылған тапсырмалар қою және белсенділігін арттыру арқылы олардың танымдылық қызығушылығын есепке алумен, барлық танымдылық  қызмет есебімен оқылатын шығармашылық қызметті қолдану идеясы теорияның негізін құрайды. 
Мәселелік оқытуды белсенді қолдануға арналған негізгі психологиялық шарттар.

1. Мәселелі жағдайлар білім жүйесін қалыптастыру мақсатына жауап береді.
2. Балалар үшін қол жетімді болуы тиіс.

3. Меншікті танымдылық қызмет пен белсенділік туғызуы тиіс.

4. Тапсырмалар балалар алған білімдеріне сүйене отыра, орындай алмайтындай, бірақ мәселені өздігінен талдауға және белгісізді табуға қол жетімді болатындай болуы керек. 

Мәселелі оқытудың қасиеті: 1. Балалардың өздігінен жұмыс істеуінің жоғарылығы;
 2. Балалардың танымдылық қызығушылығын немесе жеке басын қалыптастыру. 
Мәселелі оқыту бірнеше кезеңдерді қамтиды:

1) жалпы мәселелі жағдайды ұғыну;

2) оның талдауы, нақтылы мәселелердің тұжырымдамасы;
3) мәселені шешу (ұсыну, гипотезді дәлелдеу, оларды тізбекті тексеру).
Психикалық процестерді дамыту үшін балалардың танымдылық қызметін (сезім, қабылдау, еске сақтау, қиял, ойлау, сондай – ақ тілін дамыту) қалай ұйымдастыру керек? 
Балалармен әрбір нақтылы жайдайда қалай жұмыс істеу керектігін өздеріңіз шешесіздер: топпен немесе жеке. Балалардың күмәндану, сын тұрғысынан ойлау, болжау қабілеттерін дамыту үшін топпен жұмыс нысанын қолдану керек.  Ересектермен қарым - қатынас жасасуға қарағанда, құрбыларымен қарым – қатынаста сын көзбен қарау жеңілдеу. Оның күмәндануы, жорамалдау мен болжауы өзінің көзқарасын  басқа кісінің пікірімен салыстырған кезде туындайды. Ересектермен қарым – қатынас пен  бірлескен қызмет оны еліктей отыра, баланың мақсат қоя, әрекет ете білуін дамытады. Құрбыларымен бірлесіп әрекет еткенде, ересектердің мінез – құлық әрекетін:  бақылау, бағалау, келіспеу, айтысу нысанын қолдана бастайды. Cөйтіп, өзінің іс -әрекетін серіктестерінің әрекеттерімен үйлестіру, олардың көзқарасын қабылдау қажеттігі туындайды. Сондықтан, танымдылық қызмет баланың тәрбиешімен және  топтағы басқа балалармен диалог нысанында ұйымдастырылады. Қарым - қатынастың қарапайымдылығы, қатынастың демократиялығы осындай диалогтың көрсеткіші.  

Мәселелік міндет қою және оны шешу үрдісі тәрбиеші мен балалардың бірлескен қызметінде өтеді. Тәрбиеші тәрбиеленушілерге нұсқау, түсінік, сұрақтар беру нысанында көмек көрсетеді. Танымдылық қызмет эвристикалық әңгімемен қоса жүреді. Тәрбиеші балалардың бұрын алған білімдерін салыстыру, бақылау, жекелеген деректерді қарама - қарсы қою, одан кейін пікір таластыру жолымен қорытындыға келу негізінде ой қозғайтын сұрақтар қояды. Балалар өз ойларын, күмәндарын еркін айтады, жолдастарының жауабын тыңдайды, олармен келіседі және айтысады.


Мәселелік оқытудың негізі - балаларға ұсынатын сұрақтар мен тапсырмалар. Балаларды салыстыруға, ұқсастықтары мен айырмашылықтарын анықтауға түрткі болатын сұрақтар жиі қолданылады. Және бұл заңды: Әлемдегі барды адам салыстыру арқылы біледі. Бала салыстыруға сүйене отыра, қоршаған табиғатты жақсы таниды,  әдеттегі, жақсы таныс болып келетіндерге жаңаша қарауға ықпал ететін, заттағы жаңа сапаны, қасиетті ерекшелейді. 


Балалар, алдымен айырмашылықты, содан кейін ұқсастық белгілерді ретімен  бөліп алатындай етіп,  салыстыру үшін сұрақтар қойылады.


Тәжірибе мен жаңадан алынған білімнің арасындағы қалыптастырылған қайшылықтарды ашуға түркі болатындар проблемалы мәселелердің арасында ерекше орын алады. Ол үшін балалар өздерінің бұрынғы ұсыныстарын қайта қарауы, оларды жаңа үйлесімде қайта құруы тиіс. Ойдағы жоспарға жауап іздеуге ықпал ететін мәселелер балалардың ой ойлауының белсенділігін оятады. Сонымен, тәрбиеші жазғы серуенде, егер қыстың аязды  күні тұрса, балалардың ойындарын қалай өзгертуге болатынын ойлауды ұсынады.

Өз тәжірибемде балалардың алдына проблема қойып үйретуде мынадай қағиданы басшылыққа аламын:

· проблемалық жағдайының бала көңіл-күіне сәйкес келуін қадағалауды;

· шешілетін проблеманың бала үшін маңызды болуы;
· бала мен тәрбиеші диалогының өзара түсіністік сипатта құрылыуын; 
Проблемалық оқыту  технологиясы бойынша мен сабақты түсіндіру барысында «Неліктен?», «Неге?», «Сен қалай ойлайсың?» деген сұрақтар қою арқылы балалардың  ойына түрткі саламын. Мысалы: оқулықтағы «Бауырсақ» ертегісіндегі «Егер түлкінің орнында сен болсаң не істер едің?» деген сұрақ қойамын. Менің тобамдағы Әлтайыр егер мен түлкінің орнында болсам бауырсақты жемей жібере саламын деп өз пікірін айта білді. Балалар бұл проблемаларды шешу үшін өздерінің болжамын айтады, өзіндік ой қортындысын жасауға үйренеді. Мысалы: математикада ашық сабақта Қоян мен Аю қонаққа келеді, олар балалар біз адасып, қарнымыз ашып, тонып қалдық дейді. Сонда тәрбиеші балалар енді біз оларға қалай көмектесеміз деп сұрақ қойдым, балалар өз жауаптарын айтты. Міне, осы сияқты жұмыстар балаларды ойлануға, дәләлдер айта білуге жетеледі.

Ойлауды үйрене бастаған балалардың тілі де дами бастайды деп ойлаймын.Күтпеген ойын тәсілдері олардың ой ойлау қабілетін арттырады. Әсіресе, тәртібі  төмен (шыдамсыз)  балаларға осындай тәсілдер қажет.
	р/с
	Тақырып
	Мақсаты
	Мәтінмен жүргізілетін жұмыс түрі

	1
	Қысқы тіршілік (экология)
	Балаларға жыл мезгілі туралы түсінік беру. Қыс мезгілінің ерекшелігін айыра білуге үйрету, су мен мұздың қасиетімен таныстыру
	Проблемалық сұрақ:

Қонаққа қар адам келеді.

1. Балалар, сендер мені білесіңдер ме?

2. Балалар, менің денем неше бөліктен тұрады?

3. Менің түсім қандай?

4. Мен жылдың қай мезгілінде боламын?

	2
	Көңілді Көжек пен Қонжық (математика)
	Жабайы аңдардың дене мүшелерін жайында санау ұғымдарын (көп, аз, т.б.) білімдерін кеңейту, заттарды үш көлемінде санауға және оларды салыстыруға үйрету
	Проблемалық сұрақ. Балалар көжекке сәбіз, Қонжыққа саңырауқұлақ жасайды. Балалар қолынан келгенше көп сәбіз жапсырулары керек. 

1. Көжектің жақсы көретін тағамы

2. Себетте неше сәбіз бар?

3. 3 санын ағылшын және орыс тілінде айту

